
ZAMONAVIY ARXITEKTURA INTERYER 
DIZAYNIDA MILLIY GRIXVA ISLOMIY 

NAQSHLAR UYG‘UNLIGI
Qo‘chqarov Baxodir O‘lmasovich

Andijon davlat texnika instituti 
Arxitektura va gidrotexnika kafedrasi v.v.b dotsenti, p.f.n

Annotatsiya: Ushbu maqolada zamonaviy arxitektura interyer dizaynida milliy grix va islomiy 
naqshlarning uyg‘unligi, ularning estetik, funksional hamda madaniy ahamiyati ilmiy jihatdan tahlil 
qilinadi. Ushbu naqshlar orqali interyer muhitiga o‘ziga xos milliy ruh va go‘zallik bag‘ishlanishi, 
ularning psixologik ta’siri, zamonaviy texnologiyalar bilan integratsiyasi va me’moriy loyihalarga 
estetik uyg‘unlik olib kirilishi tadqiq etiladi. Mazkur tadqiqotda milliy naqshlarning dizayndagi 
innovatsion yondashuvlari, funksional yechimlarga qo‘shgan hissasi va davlat siyosatidagi o‘rni 
ham ko‘rib chiqiladi.

Kalit so‘zlar: interyer dizayn, grix naqshlari, islomiy naqshlar, zamonaviy arxitektura, milliy identitet, 
estetik uyg‘unlik, naqshlar texnologiyasi, dizayn innovatsiyasi.
Abstract: This article analyzes the integration of national girih and Islamic patterns in modern 
architectural interior design, highlighting their aesthetic, functional, and cultural significance. 
It explores how these patterns contribute to a unique national atmosphere in interior spaces, 
their psychological impact, integration with modern technologies, and their aesthetic harmony in 
architectural projects. The study also considers innovative approaches to design using national 
patterns, their role in functional solutions, and their place in state policy.

Keywords: interior design, girih patterns, Islamic ornaments, modern architecture, national identity, 
aesthetic harmony, ornament technologies, design innovation.
Аннотация: В данной статье рассматривается гармония национальных гирих и исламических 
орнаментов в дизайне интерьера современной архитектуры, их эстетическое, функциональное 
и культурное значение. Анализируется влияние этих узоров на создание уникальной 
национальной атмосферы в интерьере, их психологическое воздействие, интеграция с 
современными технологиями и эстетическое единство в архитектурных проектах. Также 
изучаются инновационные подходы в дизайне с использованием национальных узоров, их 
вклад в функциональные решения и роль в государственной политике.

Ключевые слова: дизайн интерьера, гирих узоры, исламские орнаменты, современная 
архитектура, национальная идентичность, эстетическая гармония, технологии орнамента, 
инновации в дизайне.

K I R I S H
So‘nggi yillarda zamonaviy arxitektura va interyer dizaynida milliy o‘ziga xoslikka asoslangan 

g‘oyalar keng qo‘llanilmoqda. Ayniqsa, grix va islomiy naqshlar dizayn elementlari sifatida katta 
e’tibor qozonmoqda. Bu naqshlar o‘zbek xalqining boy tarixiy-madaniy merosini ifodalab, zamonaviy 
interyerda o‘ziga xos estetika yaratadi [1]. Naqshlarning estetik va semantik funksiyasi interyer 
fazosida vizual uyg‘unlik yaratish, ruhiy totuvlikni ta’minlash, madaniy xotirani jonlantirish hamda 
milliy identitetni mustahkamlashda beqiyos ahamiyat kasb etadi.

Interyer dizaynida milliy naqshlardan foydalanish xalqona uslublar bilan zamonaviy 
texnologiyalarni uyg‘unlashtirishga xizmat qiladi. Bu esa dizayn sohasi rivojlanishining yangi 

bosqichiga olib kelmoqda. Grix naqshlarining murakkab geometrik tuzilmasi va islomiy naqshlarning 
o‘simliksimon formalaridagi nafislik interyerda zamonaviy estetika va an’anaviy ruhni birlashtirish 
imkonini beradi. Bu naqshlar nafaqat dekorativ elementlar, balki milliylik timsoli, madaniy kod va 
arxitektura identitetining vositachisidir.

Ushbu maqola mazkur naqshlarning interyer dizaynidagi ahamiyati, ularning texnik va estetik 
qo‘llanilishi, funksional yondoshuvlari, zamonaviy texnologiyalardagi integratsiyasi hamda 
uyg‘unlashuv mexanizmlarini ilmiy asosda tahlil qiladi.

M A V Z U G A  O I D  A D A B I Y O T L A R  S H A R H I 
D.Sultanova[2] O‘zbekiston me’moriy bezaklarida qo‘llaniladigan epigrafik ornamentlarning 

san’atkorona ahamiyatini tahlil qiladi. Muallif arab yozuvi va islomiy naqshlarning tarixiy rivojlanishi, 
ularning me’moriy obidalarning fasad va interyer dizayniga ta’siri hamda o‘zbek milliy didi bilan 
uyg‘unlashishi masalalarini yoritadi. Shuningdek, maqolada bunday epigrafik elementlarning 
zamonaviy interyer loyihalarida qanday kontekstual moslashuvlarga ega bo‘lishi haqida amaliy 
tavsiyalar berilgan .

Malika va Muhayyo Makhmudova[3] maqolasida O‘zbekiston an’anaviy hunarmandchilik 
elementlari—kashtachilik, to‘qimachilik, yog‘och o‘ymakorligi va mozaikachilik—zamonaviy interyer 
muhitiga tatbiqining xususiyatlarini o‘rganadilar. Mualliflar etno-uslubdagi bezaklardan interaktiv 
materiallar va rang-barang palitrani uyg‘unlashtirish orqali milliy grivxa naqshlarining estetik va 
madaniy kontekstini qanday saqlash mumkinligini ko‘rsatadilar .

L.Fu va hamkasblar[4] islomiy geometrik naqshlarning nazariy asoslari va qo‘llanish tamoyillarini 
tizimli tarzda bayon etadilar. Ular naqshlarning matematik tuzilishi, fraktalga o‘xshash iterativ logikasi 
va material ekspressiya tilida aks etishini tadqiq etib, interyer dizaynida barqarorlik va mantiqiy 
uyg‘unlikni ta’minlash uchun kerakli printsiplarni aniqlaydilar. Shu tariqa, islomiy naqshlarni zamonaviy 
arxitektura elementlariga joylashtirishdagi asosiy metodologik yo‘nalishlarni taklif etadilar .

J.Smith va T.Aliyev[5] maqolasida islomiy geometrik naqshlarning barqaror dizayn kontekstida 
o‘rni ko‘rib chiqiladi. Mualliflar naqshlarni biomimetrik printsiplar asosida, masalan, tabiiy ventilyatsiya 
va yorug‘lik taqsimoti uchun optimallashtirish misollarini keltiradilar. Ularning tadqiqoti shuni 
ko‘rsatadiki, bu naqshlar nafaqat madaniy‑estetik vazifa bajaradi, balki energiya tejash va ichki muhit 
sifatini yaxshilashga xizmat qiladi .

R.Fuchs[6] o‘z ishida islomiy geometrik naqshlar interyer estetikasi va ramziy funksiyasini chuqur 
tahlil qiladi. Muallif kontent‑tahlil metodologiyasi yordamida naqshning madaniy ma’nosi, erkinlik va 
funktsional qarama‑qarshiliklarini o‘rganib, uni materiallar, yorug‘lik va makon kontekstida qanday 
ifodalanishini ko‘rsatadi. Shuningdek, maqolada naqshlarning zamonaviy kosmik tuzilmalarga 
integratsiyasi bo‘yicha fikr‑tavsiyalar mavjud.

T A D Q I Q O T  M E T O D O L O G I YA S I 
Ushbu ilmiy tadqiqot metodologiyasi tizimli, tahliliy va kompleks yondashuvlarga asoslanadi. 

Tadqiqotda dastlab tarixiy-arxitektura obyektlari, xalq amaliy bezak san’ati namunalarining morfologik 
tuzilmalari va ularning zamonaviy dizayndagi transformatsiyasi o‘rganildi. So‘ngra, zamonaviy 
interyer dizayn tendensiyalarini o‘rganish orqali naqshlarning aktual qo‘llanilish sohalari aniqlab 
borildi. Tadqiqotda sifatli kontent-analiz, vizual morfologik tahlil hamda komparativ metodlar asosiy 
vosita sifatida qo‘llanildi.

Shuningdek, amaliy metod sifatida naqshlarning interyer dizayndagi texnologik ishlov berish 
usullari – gravirovka, mozaika, bo‘yoq texnikasi, 3D modellashtirish va lazer kesish texnologiyalari 
chuqur tahlil qilindi. Ushbu usullar naqshlarning materialga ishlov berish darajasiga, dizayn aniqligiga 
va estetik ta’siriga ko‘ra farqlanadi. Ayniqsa, zamonaviy texnologiyalar – lazer kesish, CNC gravirovka 
va 3D bosma usullari naqshlarning murakkab strukturaviy kompozitsiyalarini yaratishga imkon 
bermoqda. Ushbu texnologiyalar naqshlarni nafaqat devor va shiftlarga, balki mebel elementlariga 
ham integratsiyalash imkonini beradi.

jadvalda har bir texnologik ishlov berish usulining asosiy afzalliklari va qo‘llanilish sohasi 
keltirilgan (1-jadval):

1-jadval. Naqshlarni interyer dizaynida texnologik ishlov berish usullari va ularning xususiyatlari.
Texnologik usul Afzalliklari Qo‘llanilish sohasi

Gravirovka Yuzalarning nozik ishlovi, chuqurlik 
yaratadi Yog‘och, tosh, metall elementlar

Mozaika Rang-baranglik va kompozitsion 
bezak imkoniyati Devor panellari, pol dizayni

Bo‘yoq texnikasi Qulay va iqtisodiy, vizual effektlar 
beruvchi Devor, shift, mebel yuzalar

3D 
modellashtirish

Oldindan dizayn ko‘rinishini ko‘rish 
imkoniyati Interyer loyihalar, modellashtirish

Lazer kesish Aniq va murakkab naqshlar ishlovi Yog‘och, plastmassa, akril dekorativ 
elementlar

Ushbu usullar zamonaviy dizayn vositalari – AutoCAD, SketchUp, 3ds Max dasturlari orqali 
simulyatsiya qilinib, naqshlarning real fazodagi uyg‘unlashuvi baholandi. Ayniqsa, estetik-
funksional mezonlar bo‘yicha naqshlarning interyerga uyg‘unlashuv darajasi grafik tahlillar asosida 
aniqlanmoqda. Bu metodologik yondashuv naqshlarni dizayn obyektlariga moslash, foydalanuvchi 
psixologiyasiga ijobiy ta’sir ko‘rsatish va milliy merosni estetik innovatsiya bilan uyg‘unlashtirishda 
asosiy ilmiy yondashuvdir.

T A H L I L  V A  N A T I J A L A R 
 Naqshlarning interyer dizaynida uyg‘unligi nafaqat estetik, balki funksional, semantik va 

psixologik jihatdan ham muhimdir. Tadqiqotlar shuni ko‘rsatadiki, grix naqshlarining takrorlanuvchi 
geometrik tuzilmalari fazoda muvozanat yaratish bilan birga, akustik rezonansni tartibga solishda 
ham muhim rol o‘ynaydi [9]. Islomiy naqshlar esa o‘simliksimon tuzilmalari orqali yorug‘likning 
fazoda tarqalishini tabiiy ravishda yumshatadi, bu esa interyerda optik muvozanatni ta’minlaydi 
[12]. Texnologik tahlillar asosida aniqlanishicha, naqshlar estetik element bo‘lish bilan birga, 
interyerda energiya samaradorligini oshiruvchi vizual effektlar, psixologik qulaylik va milliy xotira 
uyg‘unligini mustahkamlaydi. Ayniqsa, 3D modellashtirish, lazer kesish va CNC texnologiyalari orqali 
naqshlarning murakkab strukturaviy konfiguratsiyasi mebel elementlari, devor panellari va shift 
dekorlarida samarali qo‘llanilmoqda [7]. 

Respondentlar (interyer dizaynerlari, me’morlar va san’atshunoslar) orasida olib borilgan tahlillar 
natijasida aniqlanishicha, milliy naqshlar bilan ishlangan interyerlar foydalanuvchilar tomonidan 
ko‘proq ijobiy baholangan bo‘lib, ularning psixologik qulayligi, madaniy identifikatsiyasi va estetik 
taassuroti yuqori baholangan [12] (2-jadval). Biroq, ortiqcha naqshlar bilan yuklangan dizaynlar ayrim 
hollarda vizual zo‘riqishni keltirib chiqaradi, shu bois dizaynerlar naqsh tanlashda interyer hajmi, 
yorug‘lik darajasi va foydalanuvchi ehtiyojlariga e’tibor qaratishlari zarur [1]. Shuningdek, naqshlarning 
interyer dizaynidagi semantik roli ham alohida ahamiyat kasb etadi – ular milliy ruh, tarixiy xotira va 
madaniy o‘zlikni ifodalovchi vizual kod sifatida xizmat qiladi. Shu nuqtayi nazardan, milliy naqshli 
interyerlar ichki muhitda ruhiy uyg‘unlikni saqlash, madaniy barqarorlikni mustahkamlash va ijtimoiy 
identitetni vizual shakllantirish vositasi sifatida ko‘rilmoqda. 

Interyer dizayni orqali milliy qadriyatlarni saqlash va targ‘ib qilish esa davlat madaniy 
siyosatining muhim yo‘nalishi hisoblanadi. Ushbu natijalar milliy naqshlarning zamonaviy interyerda 
nafaqat dekorativ element, balki integratsiyalashgan dizayn konsepsiyasining asosiy tamoyiliga 
aylanganini ko‘rsatadi. Bu esa arxitektura sohasida madaniy merosni zamonaviy texnologiyalar bilan 
uyg‘unlashtirishga zamin yaratadi (2-jadval).

2-jadval. Respondentlarning milliy naqshlar bilan ishlangan interyerlarga bo‘lgan munosabati 
(so‘rovnoma natijalari).

Baholash mezoni Ijobiy fikr bildirganlar (%)

Psixologik qulaylik 92%

Estetik jozibadorlik 88%

Madaniy identifikatsiya 84%

Uslubiy uyg‘unlik 79%

Zamonaviylik va milliylik uyg‘unligi 81%

1-rasm.Foydalanuvchilarning milliy naqshli interyerga nisbatan umumiy qoniqish darajasi (%).

X U L O S A  V A  T A K L I F L A R
Yuqoridagi ilmiy tahlillar shuni ko‘rsatadiki, zamonaviy interyer dizaynida milliy grix va islomiy 

naqshlarning uyg‘unligi nafaqat estetik bezak elementi sifatida, balki madaniy identitet, milliy meros 
va psixologik qulaylikni ifodalovchi asosiy dizayn tamoyiliga aylangan. Bu naqshlar arxitektura va 
dizayn sohasida boy tarixiy-madaniy an’analarni zamonaviy texnologiyalar bilan uyg‘unlashtirish 
imkonini beruvchi kuchli vositadir. Grixnaqshlarining matematik asoslangan tuzilmalari hamda islomiy 
naqshlarning tabiatdan ilhomlangan organik shakllari interyerda muvozanat, uyg‘unlik va ruhiy tasalli 
yaratadi [9].

Ilmiy tahlillar asosida quyidagi xulosalar shakllantirildi: 
birinchidan, milliy naqshlar interyer dizaynining nafaqat vizual jozibadorlikni oshiruvchi elementi, 

balki funksional va madaniy tafakkurni mustahkamlovchi muhim omil hisoblanadi. Grixnaqshlarining 

matematik-geometrik asoslangan kompozitsiyalari va islomiy naqshlarning organik plastikaligi 
zamonaviy texnologiyalar bilan uyg‘unlashgan holda interyerda estetik va semantik uyg‘unlikni 
ta’minlaydi. 

Ikkinchidan, zamonaviy dizayn texnologiyalari — ayniqsa, 3D modellashtirish, lazer kesish 
va CNC gravirovka texnikalari orqali bu naqshlarni yuqori aniqlik bilan fazoviy elementlarga 
integratsiyalash imkoniyati kengaydi [7]. 

Uchinchidan, empirik tadqiqot natijalari ko‘rsatmoqdaki, foydalanuvchilarning milliy naqshli 
interyerga nisbatan psixologik qoniqish darajasi sezilarli darajada yuqoriligini isbotlaydi [12]. Bu esa, 
naqshlar orqali estetik hamda ijtimoiy-madaniy integratsiyani mustahkamlashda ularning ahamiyatini 
tasdiqlaydi.

Mazkur asosda quyidagi takliflar ilgari suriladi: 
1) interyer dizayn sohasida milliy naqshlardan foydalanishni normativ-metodik jihatdan tartibga 

soluvchi huquqiy asoslarni mustahkamlash zarur;
2) dizaynerlar tayyorlovchi oliy ta’lim muassasalarida milliy naqshlar va ornamentika bo‘yicha 

ixtisoslashtirilgan fan va modullarni kiritish tavsiya etiladi; 
3) zamonaviy dizayn dasturlarida milliy naqshlar bazasini yaratish, ularni kutubxona sifatida 

integratsiyalash muhim; 
4) davlat qurilish siyosatida milliy naqshli arxitektura elementlariga ustuvorlik berish lozim; 
5) ilmiy-ijodiy laboratoriyalar doirasida milliy naqshlarga asoslangan eksperimental dizayn 

yechimlarini ishlab chiqish va amaliyotga joriy etish dizayn maktabining barqaror rivojiga xizmat 
qiladi.

Shunday qilib, milliy naqshlar zamonaviy interyer dizaynida estetik-funksional hamda 
madaniy-ijtimoiy rol o‘ynovchi muhim omil sifatida, ilg‘or texnologiyalar bilan uyg‘unlashib, kelajak 
arxitekturasining poydevorini belgilaydi.

Shunday qilib, milliy naqshlar nafaqat merosiy qadriyat, balki dizayn sohasida innovatsion resurs 
sifatida qaralishi lozim. Ularni zamonaviy interyerga integratsiyalash, ilmiy yondashuv asosida 
madaniy va estetik taraqqiyotga xizmat qiluvchi asosiy tamoyil bo‘lib qoladi.

